
Aurkezpena

AURKEZPENA

Atsegin handiz aurkezten dut Ararteko erakundearen 2009. urteko ohiko txostena. Aipatu
txostenak urte horretan Arartekoan, alegia, Euskadiko Ombudsmanaren erakundean, 51
pertsonak baino gehiagok burutu dituzten jarduerak bildu ditu eta ohorea da niretzat aipatu
erakundea zuzentzea eta bertako ordezkari izatea.

Aurten, urteko txostenak hiru formatu ditu: urteko jarduera laburtzen duen liburua, CDa eta
pendrive-a. Azkeneko bi horietan liburuaren edukia bilduko da, baita urtean zehar emandako
ebazpenak eta ateratako argitalpenak ere. Hala, Ararteko erakundeak 2009. urtean burutu di-
tuen jardunen eta jardueren katalogo zabala ikusi eta eskuratu ahal izango du interesdunak.

Urteko txostenean Arartekoan izapidetutako kexa-espedienteei buruzko informazioa jaso
da. Kexa-espedienteok gaika multzokatu dira, erakundearen jarduera egituratzen den arlo
materialari jarraiki eta herritarrek Euskal Autonomia Erkidegoko administrazio baten jardue-
rari edo jarduerarik ezari buruz aurkeztu dituzten erreklamazioen arabera. Kexaren proze-
durarekin bat, eragindako administrazioari entzun egin behar zaio, jarrera edo iritzia funtsa
dezan. Hala ere, berriz ere esan behar dugu tamalez eskaera egin zaion administrazioak
askotan ez duela behar bezain azkar erantzuten edo nahikoa ez den informazioa bidaltzen
duela —aipatu informazioa ez dator bat egindako eskaerarekin— eta horrek guztiak modu
negatiboan eragin dio ematen dugun zerbitzu publikoaren kalitateari.

Horregatik, Euskal Autonomia Erkidegoko herri-administrazioen erantzukizuna eskatzea
beharrezkoa da, Ararteko erakundearekin elkarlanean behar bezala ari daitezen; ondorioz,
herritarrei emandako zerbitzua hobetuko baita eta pertsonen eskubideak babesten dituzten
bermeak indartzen baitira.

Kexak izapidetzeaz gain, Ararteko erakundeak, joan den urtean, bere ustez, enfasi berezia
eman behar zitzaien taldeei eta egoerei buruzko txosten berezien argitalpenarekin jarraitu
zuen, Euskadin eskubideen baliatzeak herritar guztientzat behar bezalako babesa, baldintza
berberetan, izan dezan.

Txosten bereziekin batera, Arartekoak, oinarrizko eskubideei dagokienez zaurgarritasun,
eskasia edo arrisku egoeran dauden taldeak edo pertsonak aintzat hartzen zituen makina

17



Arartekoa. 2009ko Txostena

bat jarduera burutu zituen, hala nola: gizarte erakundeekin eta herri-administrazio batzue-
tako arduradunekin izandako bilerak; mintegi, kongresu eta jardunaldietan parte hartzea;
ikerketa bekak, etab. lldo horretan, bereizkeria, bazterkeria, berdintasunik eza eta osotasun
fisikoaren eta moralaren aurka egon daitezkeen arriskuak ezaba daitezen eta aipatu taldeen
eskubideak errespeta daitezen, gure lanari heltzeko jorratzen dugun zeharkako ikuspegia-
ren garrantzia eta balio kualitatibo altua gailendu behar dira. Horretarako, herri-administrazio
eskudunentzako ekimenak planteatzen ditugu, hain zuzen, aztertutako egoeraren espezi-
fikotasunetik baina, aldi berean, diziplina anitzeko ikuspegi integraletik.

20089. urtean 20 urte bete ziren Arartekoaren erakundea 1989ko martxoaren 8an abian jarri
zenetik. Juan San Martin izan zen lehenengo arartekoa eta herrialde askotan Ombudsman
edo Herriaren Defendatzailea izena zuen antzeko erakundea martxan jarri zuen. Urtean
zehar makina bat jarduera antolatu zen urteurren hori ospatze aldera. Maiatzean, Bilboko
Euskalduna Jauregian jardunaldi batzuk antolatu ziren honako izenburu honen pean: “Po-
litika publikoen erronkak demokrazia aurreratuan’ Bertan, hogeita hamar bat adituk de-
mokrazia hobetzeko eta herritarren eskubideen defentsa bermatzeko aukera posibleak
jorratu zituzten.

Halaber, ekainaren 17an Gasteizko Artium museoan ekitaldi instituzional bat egin zen, Arar
tekoaren 20. urteurrena ospatzeko. Ekitaldi horretara erakunde publikoetako eta hainbat
esparrutan lan egiten duten eta Arartekoarekin harreman estua duten elkarteetako or
dezkari asko joan ziren. Bertan, 20 urte hauetan erakundearen arduradun nagusi izan diren
pertsonei aintzatespen publikoa, hau da, omenaldia, egin zitzaien. Honako hauei, hain zuen:
Juan San Martin (1989-1995), Xabier Markiegi (1995-2000) eta Mertxe Agundez (2004ko
ekainera arte ararteko lanetan ziharduen). Egindako lana eskertzeko, Judas Arrieta artista-
ren obra originala eman zitzaien eta, Juan San Martinen kasuan, haren alargunari, M?® Paz
Ibeas andreari hain zuzen. Omenaldiak, Juan San Martin jaunaren ondokoa, hots, Jesis M?
Arteaga (Mertxe Agundez Xabier Markiegiren ondokoa), baita 20 urte hauetan Arartekoan
lan egin duten edo lan egiten duten pertsona guztiak ere, barne hartu zituen.

Erakundearen 20. urteurrena zela-eta, joan den urtean herritarrek Arartekoaren berriizan ze-
zaten lanak ugaritu genituen, Euskadin bizi diren pertsona guztiek erakunde honek ematen
duen zerbitzu publikoak zertan datzan eta zertan lagun dezakeen jakin dezaten. Horregatik,
Arartekoaren informazio guneak jartzean zetzan informazio kanpaina abian jarri genuen.
Gune horiek EAEko udaletan jarritako baliabide batzuk ziren, kartoiz eta harriz egindako es-
kultura baten antzekoak eta urteko aldizkariaren liburuxkak eta aleak biltzen zituzten. Gure
ideia informazio kanpaina horrekin jarraitzea da eta, horretarako, aurten hiru foru aldundie-
tako eta Eusko Jaurlaritzako herritarrentzako arreta bulegoetan ere informazio gune horiek
jarriko ditugu.

Herritarrei Ararteko erakundera hurbiltzeko daukagun asmoa guretzat oso garrantzitsua
da, iritziak, iradokizunak eta herritarren ekarpen oro biltze aldera, ematen dugun zerbitzu
publikoaren kalitatea etengabean hobe dadin. Horren harira, teknologia berriak bultzatzen
jarraituko dugu, eta, bereziki, gure web ataria (www.ararteko.net). Web orrialde horretan

gure jardunari buruzko informazio erabilgarria aurkitzeaz gain, herritarren elkarrekintzan ari-
tzeko baliabidea izan dadin.

Bestalde, giza eskubideak defendatzen dituen erakundea den aldetik, Arartekoak arreta be-
rezia eman nahi dio giza eskubideen kultura indartzeko premiari. Hala, botere publikoek eta
herritarrek giza eskubideak errespetatzeko printzipioa sustatzen lan egingo dute, guztion
artean Euskadiko giza eskubideen egoera hobe dezagun eta egunetik egunera pertsonen
eskubideak errespetatzeko balioak eraiki eta berreraiki ditzagun, giza eskubideak suntsitu
edo mugatzen dituzten eragileak ezabatuz.

Horregatik, aurten ere ETAri desager dadin eskatu behar diogu, erakunde terrorista horren
indarkeriazko ekintzek edo derrigortze eta estortsio ekintzek pertsonen oinarrizko eskubi-
deen eta askatasunen aurkako zapalketa larria eta etengabeko mehatxua dakartelako. Indar-
keria terroristaren biktimek behar bezalako kalte-ordain morala eta soziala lor dezaten eta
duintasuna berrezarrita eduki dezaten aktiboki lagundu behar dugu. Horrez gain, Zuzenbide
Estatu Demokratikoa osatzen duten erakundeei eta organoei eskatu behar diegu pertsonen
eskubideak eta horien berme sistemak guztiz errespeta ditzatela. Hala, herritarrak printzi-
pio eta balio demokratikoekin ustez bateraezina den jarduera baten ondotik egiten duen
salaketak sistemaren gardentasunaren gainean egon daitekeen zalantza argitzen duen edo,
hala badagokio, erantzukizun bereizleak argituko dituen ikerketarako bidea ematen duen
erantzuna behar du une oro.

Joan den urteko urrian, hurrengo bost urteetarako ararteko berrizendatu ninduen Eusko
Legebiltzarrak, eta ohore handiz hartu nuen. Julia Hernandez erakundearen ondoko gisa
berrizendatu nuen. Niretzat erronka ezin hobea da horrenbeste sinisten dudan erakunde
honetan lan egitea. Erakunde honek pertsonen eskubideen bermea osatzen du, baita he-
rritarren eta gizarte erakundeen eta herri-administrazioen arteko bitartekaritza ere. Erakun-
deak demokraziaren kalitateari ekarpenak egiten dizkio. Nire erantzukizunei behar bezala
aurre egiteko indarra, inspirazioa eta entzuteko eta autokritika egiteko gaitasuna izango
ditudala espero dut. Euskadiko herritarrak Ararteko erakundearen lanarekin kontent egotea
eta ematen ditugun zerbitzuek ahal den kalitaterik onena izatea nahiko nuke.

Arartekotik, beraz, ahal den neurrian, eta inpartzialtasun eta independentzia oroz, noranzko
horretan bidea egiten jarraituko dugu. Horretarako, legeak gure esku jartzen dituen baliabi-
deak erabiliko ditugu eta EAEko herritar guztiengana helduko diren elementu komunikatzai-
leak sortuko ditugu eta, horien bidez, komunikazio bideetatik giza eskubideak errespetatze-
ko balio komunak igaroko dira.

Inigo Lamarca Iturbe
ARARTEKOA

Jarduerarik garrantzitsuenen analisia alorrez alor

EAEko herritarren eskubideak babesteko ardura esleitu diote Arartekoari, EAEko herri-
administrazioen irregulartasunen, akatsen, gehiegikeriaren eta jardun okerraren aurrean
jardun dezan. Horretarako, oinarrizko bi lanabes erabiltzen ditu:

- herritarrek egiten dituzten kexa-espedienteak ebaztea, horretarako aldez aurretik
ezarri diren bideetatik: Arartekoaren edozein hiru bulegoetara joan daitezke herri-
tarra, posta bidez, edo, interneten, Arartekoaren web orriaren bidez (gero eta
gehiago erabiltzen den modua) jar daitezke harremanetan.

- ofiziozko jardunen bitartez (halakoetan, Arartekoak jarrera proaktiboa hartzen du),
ofiziozkoa, jardun administratibo batek funtsezko eskubideren bat kaltetu deza-
keela hautematen badugu, eta indarrean dagoen legeria urratu dezakeela iruditzen
bazaigu.

2009 urtean 1.917 kexa jaso ditugu; beste urte batzuekin alderatuz, igoera nabarmena egon
da. Horrekin batera, ofiziozko 75 espediente hasi ditugu.

Hurrengo kapituluan jardun guztiak taldekatu ditugu, Arartekoaren bulegoa antolatzeko dau-
den 16 arloen arabera. Arlo bakoitzean jardunik adierazgarrienak aztertuko ditugu, eta arlo
horietako kexa garrantzitsuenetan sakonduko dugu. Era berean, 2009 urtean egon diren
lege aldaketak aipatuko ditugu.

Beste behin, gizarte ekintza arloak herritarren kexa gehien jaso ditu, eta bi talde nabar
men daude horren barruan: izaera ekonomikoko prestazio sozialen arazoak eta haurrei eta
nerabeei laguntzeko zerbitzuak. Ofiziozko jardunetan ere gizarte ekintzak eragiten ditu es-
pediente gehien; izan ere, jardunen erdiak mota horretako gaien harira sortzen dira.

1. GIZARTE EKINTZA
1. Sarrera
2009. urtean, 226 kexa jaso ditugu eremu honetan, erreklamazio guztietatik %11,79.

Kexa hauek zein administraziori eragiten dioten kontuan hartuta, sailkapen hau egin daiteke:

- Foru administrazioa 159
- Tokiko administrazioa 41
- Euskal Autonomia Erkidegoko administrazio orokorra 31

Administrazio horietako bakoitzak arloaren eskumen batzuk dauzka; beraz, hiru administra-
zioen artean gizarte gaien gaineko eskumenak nola banatu diren, horren araberakoa izango
da, neurri handi batean, administrazio bakoitzak duen kexa kopurua.

Arlo honetan planteatutako gaien edukia kontuan hartzen badugu, azpiarlo hauetan sailka
daitezke:

- Eduki ekonomikoa duten gizarte prestazioak 73
- Haurrentzako eta nerabeentzako laguntza 72
- Mendetasuna 27
- Administrazioaren funtzionamendua eta prozedura administratiboa 22
- Adinekoentzako laguntza 13

- Familientzako laguntza

- Arreta bereziko taldeentzako laguntza

- Ezgaitasunen bat duten pertsonentzako laguntza
- Emakumeentzako laguntza

- Eskubideak eta askatasunak

- = N W B~ ©

- Besterik

Atal honetan, aurten EAEko gizarte politikei eragin dieten alderdirik garrantzitsuenak jaso
ditugu, bai eta Arartekoaren jarduna ere, batez ere izapidetu ditugun kexen analisiaren
ingurukoa.

2. Arau berriak
laz, gizarte politikei nabarmen eragin zieten hainbat lege onartu ziren:12/2008 Legea,

abenduaren bekoa, Gizarte Zerbitzuei buruzkoa; 8/2008 Legea, abenduaren 23koa, Gizar
teratzeko eta Diru Sarrerak Bermatzekoa; eta Familia Babesteko eta Laguntzeko Legea.

27



Arartekoa. 2009ko Txostena

Lege horiek garatzen dituzten araudiak onartzeko dauzka oraindik Eusko Jaurlaritzak. Foru
aldundiek eta udalek tresna berriak behar dituzte araudi berrietan ezarritako zerbitzuak eta
prestazioak kudeatzeko. 8/2008 Legearen kasuan, espero dugu etxebizitzaren prestazio
osagarria laster arautzea; izan ere, sartu da Euskal Autonomia Erkidegoko 2010eko Aurre-
kontu Orokorrei buruzko Legean, handi daitezkeen kredituen barnean.

Araudia onartzeko atzerapen hori, ordea, zailtzen ari da gizartegintzan jardutea, eta erantzun
desberdinak ematen ari dira, prestazioa edota zerbitzua kudeatzen duen lurralde adminis-
trazioaren arabera. Horregatik, kontsulta bat egin diogu Eusko Jaurlaritzako Enplegu eta
Gizarte Gaietako Sailari, Diru Sarrerak Bermatzeko eta Gizarteratzeko abenduaren 23ko
18/2008 Legearen araudi bidezko garapenari buruzko informazioa eskatzeko. Kontsulta
horretan, jakinarazi genion hainbat eragozpen ari ginela sumatzen diru sarrerak bermatzeko
errentaren eskaeretan, araua zein irizpideren arabera interpretatu behar den jakiteko asmoz,
Eusko Jaurlaritza baita errenta hori kudeatzeko erakunde eskuduna. Zailtasun horiek arloko
konturik garrantzitsuenak aztertu ditugun atalean aipatu ditugu.

Aurten gizarteratzeko laguntzen inguruan martxan jarri diren araudi berrien artean, honako
hauek aipatu behar ditugu: Eusko Jaurlaritzak, Enplegu eta Gizarte Gaietako Sailaren bidez
(2009ko azaroaren 25eko Agindua), laguntza berezien deialdi bat egin du langabeak edota
diru sarrerak bermatzeko errentaren hartzaileak kontratatzeko. Laguntza horiek irabazteko
asmorik gabeko erakunde publiko edo pribatuentzat dira, halako pertsonak lanaldi osoz
kontrata ditzaten, interes orokorreko edota gizarte erabilgarritasuneko jarduerak egiteko.
Diru laguntzak sei hilabeterako emango dira.

Gipuzkoan, Gizarteratzeko Diru Laguntzak arautzen dituen uztailaren 28ko 29/2009 Foru
Dekretuak batez ere bi talde hauek hartzen ditu kontuan: batetik, diru sarrerak bermatze-
ko errenta jasotzeko baldintza guztiak betetzen dituzten pertsonak, urtebetez erroldatuta
egoteko eta benetako bizilekua egiaztatzeko baldintzak izan ezik. Pertsona horiek Gi-
puzkoan sei hilabete daramatzatela egiaztatzen badute jaso ahalko dute diru laguntza
hori. Bestalde, adin nagusitasunera iritsita haur eta nerabeentzako arreta eta babesa
galdu dutenak eta orain arte gizarteratzeko osasun zerbitzurik lortu ez dutenak. Lurralde
horretan bertan, Gizarteratze Gaietako Aholku Kontseilua sortu da, urriaren 27ko 32/2009
Foru Dekretuaren bidez. Aholku organo bat da, helburu honekin sortua: “pertsona baz-
tertuen edo bazterketa arriskuan daudenen kolektiboak eta gizarte bazterketarekin lotura
duten erakunde eta organismoek parte hartzeko foro espezifiko bat izan dezaten, herritar
sektore horren ongizaterako politika eta jarduketen plangintzan eta jarraipenean laguntze
aldera”

Araban, ekainaren 30eko 56/2009 Foru Dekretua onartu da. Dekretu horrek gizarteratze ibilbi-
deetan parte hartzen duten pertsonentzako prestazio ekonomikoa arautzen du. Laguntza
horren helburua gastu espezifiko hauei erantzutea da: a) prestakuntza ikastaroetarako edo
laneko zentroetarako joan-etorriak; b) halako joan-etorriak egiten dituzten pertsonen mende
daudenak zaintzeko eta artatzeko gastuak; eta c¢) B1 gidabaimena lortzeko prestakuntza.
Laguntza horiek lortzeko, ezinbestekoa da halako gastuei aurre egiteko baliabiderik ez iza-
tea eta gizarteratze hitzarmen bat sinatzea.

Azkenik, garrantzitsua da gizarte eskubideen finantzaketari erreparatzea. Gaur egungo
finantza eta enplegu krisiak gizarte babeseko politiken finantzaketaren inguruko eztabai-
da piztu du, bai kotizazio bidezko pentsio publikoko sistemako funtsei dagokienez —horri,
neurri handi batean, langabeak gero eta gehiago izateak eta biztanleria zahartzeak eragiten
dio— eta bai laguntza-sistemako funtsei dagokienez —batez ere baztertuta edo mendetasun-
egoeran dauden pertsonak artatzen ditu-.

Gizarte beharrizanak handitu direla eta, urtero gizarte gastura bideratzen diren
aurrekontuak ere areagotu egin behar izan dira. Gizarte gastuaren finantzaketa
erabakigarria da, eta erantzun egin behar zaio, Gizarte Ongizatearen Estatua man-
tentzeko.

3. Autonomia pertsonala sustatzeari eta mendetasun egoeran dauden pertsonak
zaintzeari buruzko abenduaren 14ko 39/2006 Legearen garapenari buruzko
analisia. Bereziki prestazio ekonomikoak kontuan hartuta

laz, atal honetan adierazi genuen foru aldundi bakoitzak araudi bat garatu duela, eta, ho-
rren ondorioz, tratamendua desberdina dela lurraldearen arabera. Uste dugu beharrezkoa
dela gaur egungo desberdintasunak gutxitzearen alde lan egitea, 12/2008 Legearen bidez
sortutako gizarte zerbitzuen sistemak modu homogeneoan trata ditzan gure autonomia
erkidegoan sortzen diren mendetasun egoerak. Alde horretatik, espero dugu lege horrek
sortu duen Gizarte Zerbitzuen Erakunde arteko Organoak (44. artikulua) lagunduko duela
gaur egun lurraldearen arabera dauden alde horiek gutxitzen.

Bizkaiko Foru Aldundiak mendetasun egoera onartzeko prozedurari buruzko araudi
berria onartu du: 162/2009 Foru Dekretua, abenduaren 1ekoa. Horren bidez, arindu egin
nahi ditu egoera hori onartzeko eta dagokion prestazio edo zerbitzua eskatzeko izapideak.
Alde horretatik, bi hilabetera murriztu du ebazteko eta administrazioaren isiltasuna in-
terpretatzeko epea. Halaber, prestazio edo zerbitzuak formalki eskatutzat jo ahalko dira,
ondorioetarako data kontuan hartuta, baldin eta banakako arreta programa (BAP) egitean
planteatzen badira eta horretarako eskatzen diren baldintzak betetzen badituzte. Mendeta-
sun gradua edo maila berrikusteari dagokionez, araudiak gutxienez bi urteko epea ezartzen
du azken ebazpena eman zenetik aurrera, baina lehenago berrikusteko ere eskatu ahalko
da, betiere aldaketa hori egiaztatzeko mediku txosten bat aurkezten bada (baldintza horiek
eskatzen dira, halaber, ezintasuna berrikusteko). Azkenik, desagertu egin da RAl balioespe-
naren aipamena, orain indargabetu den dekretuan agertzen zena.

Halaber, Bizkaiko Aldundiak Gizatek sortu du, orientatzeko eta laguntzeko produktuak
mailegatzeko foru zerbitzu publikoa. Neurri hori mendetasuna prebenitzeko eta autono-
mia pertsonala sustatzeko arloaren barruan sartzen da; zerbitzu hori eskuratzeko bidea
otsailaren 17ko 24/2009 Foru Dekretuaren bidez arautu da, eta horren kudeaketa Gizarte
Urgazpenerako Foru Erakundearen esku utzi da, helburuak zehaztuta (BAO, 2009ko mar
txoaren 3koa). Zerbitzu horren funtzioen artean, batzuk herritar guztientzat zabalik egongo
dira, hala nola produktuen demostrazioa eta erakusketa, sentsibilizazioa eta langile

teknikoen, kaltetuen eta zaintzaileen prestakuntza; beste batzuk, mendetasun egoeran
dauden edo gutxienez %33ko ezgaitasuna duten pertsonentzat izango dira. Orientazio
eta aholkularitza lan pertsonalizatuak dira, kasuan-kasuan produkturik egokiena zein den
azaltzeko eta mailegatzeko. Halaber, zerbitzuak aholkuak emango ditu produktuak mailegu
bidez edo diru laguntzen bidez eskuratzeko beharrezko administrazio elementuen gainean;
horretarako, produktu horren egokitasunari buruzko txosten teknikoa beharko da. Testuin-
guru horretan, laguntzeko produktuak eskuratzeko laguntza horien deialdia egin du Bizkaiko
Foru Aldundiak (23/2009 Foru Dekretua, otsailaren 17koa). Deialdi horretan zehaztuta datoz
diruz lagunduko diren produktuen katalogoa eta produktu horiek eskuratzeko baldintzak,
hala orokorrak nola produktu mota bakoitzerako espezifikoak. Diru laguntzaren zenbatekoa
aldatu egingo da bizikidetza unitate bakoitzaren diru sarreren arabera, baina gehienez 3.000
euroko muga izango du.

Zerbitzu hori garrantzitsua iruditzen zaigu; izan ere, handitu egin du “laguntza tekniko" deitu-
rikoetarako laguntzen bidez orain arte eskaintzen ziren produktuen katalogoa, eta laguntza
horiek edonoren eskura jarri ditu, adina edozein dela ere. Hori horrela, orain arte egin diren
laguntza deialdiak 39/2006 Legeari egokitu zaizkio, eta ezabatu egin da aurreko deialdietan
agertzen zen adinaren muga, 65 urtekoa.

Antzeko zerbitzu bat bada Gipuzkoan ere —Etxetek—. Alabaina, Arabak ez dauka horien pa-
reko zerbitzurik. Laguntza horiei esker, mendeko pertsonak beren etxeetan gera daitezke,
eta egoitzetan sartzeko eguna atzeratu ahalko dute, edo ez dute egoitzetan sartu beharrik
ere izango.

Horrez gain, Gipuzkoako Foru Aldundiak araudi bat onartu du 39/2006 Legetik eratorritako
hiru prestazioen gainean: uztailaren 21eko 25/2009 Foru Dekretua, hain zuzen ere. Araudi
berri horrek hainbat berrikuntza dakartza familia inguruneko zaintzarako prestazioari dago-
kionez, hala nola: prestazio hori lortzeko aukera ematea kongregazio erlijiosoetako kideei,
eta gehienez ere mendeko bi pertsonako muga ezartzea zaintzaile bakoitzeko.

Araban, aldatu egin dute 70/2007 Foru Dekretua, familia inguruneko zaintzarako presta-
zioa arautzen duena, otsailaren 3ko 9/2009 Foru Dekretua onartuta. Araudi berri horrekin,
aldatu egin da prestazioak beste zerbitzu batzuekin batera ematen denean izaten duen
murrizketa. Etxez etxeko laguntzarekin batera ematen denean, murrizketa %20koa izan-
go da, baina bere hartan utziko dira aurreko baldintzak.Eguneko zentro, lanerako ikastegi
edo eguneko arretarako landako zentro bateko zerbitzuarekin batera ematen denean, %25
murriztuko da prestazio ekonomikoa, laguntza lanegunetan ematen bada, %15 soilik aste-
buruetan ematen bada, eta %40 modu jarraituan ematen bada.

Nolanahi ere, alde handiak daude oraindik lurraldeen artean aldi berean familia inguru-
neko zaintzarako prestazio ekonomikoa eta zerbitzuren bat (etxez etxeko laguntza,
eguneko zentroa, lanerako ikastegia...) ematen denean. Bizkaian, bateraezinak dira
oraindik ere prestazio hori eta beste edozein prestazio (telelaguntza eta aldi baterako egoi-
tza zerbitzua izan ezik). Uste dugu gogoeta egin beharko litzatekeela alderdi horren eta
bere ondorioen gainean. Gipuzkoan eta Araban bateragarri izan daitezke bai etxez etxeko

laguntzarekin (EEL) eta bai eguneko arretarako zerbitzuekin (eguneko zentroa, lanerako ikas-
tegia...). Bi kasuetan, prestazio ekonomikoa murriztu egiten da. Murrizketa %20koa da bi
lurraldeetan, EELrekin batera ematen bada (Araban 9/2009 Foru Dekretuaren bidez egin den
aldaketaren ondoren). Alabaina, aldeak daude prestazioa eguneko zentro, lanerako ikastegi
edo antzeko zerbitzu batekin batera ematen denean. Kasu horietan, Gipuzkoan prestazioa
%50 murrizten da, eta Araban zerbitzuaren erabileraren arabera murrizten da, gehienez ere
%40, asteko zazpi egunetan erabiltzen bada. Aurreikuspen horiei jarraiki, zerbitzua astelehe-
netik ostiralera ematen denean —kasurik gehienetan—, Gipuzkoan aplikatzen den murrizketa
(%50) Araban aplikatzen denaren halako bi da (%25); eta bi gizarte baliabideak batera ema-
ten direnean, Gipuzkoan prestazioa %60 murrizten da, eta Araban, portzentaje hori murritz
daitekeen gehiena da (EEL %20, eta eguneroko eguneko zentroa %40).

Familia inguruneko zaintzarako prestazio ekonomikoari dagokionez, iazko txostenean
adierazi genuen aztergai izan genituen hainbat kasutan ezin izan zutela prestazioa lortu, ez
zutelako betetzen eskatutako baldintzetako bat, zehazki ahaidetasun harremanaren edo bi-
zikidetzaren baldintza. Kasu horiek ez daude jasota 39/2006 Legean, kasuistika askotarikoa
delako, baina justizia materialekoa dirudi legeak eman nahi duen babes hori ere egoera
horietara iristeak. Gaur egun, esan dezakegu egoera horietako batzuk ongi konpondu dire-
la aurten, eta beste batzuk laster konpontzea aurreikusten da; dena dela, zenbait egoera
erakundeen erantzunik gabe geratuko dira oraindik.

Aipaturiko egoeretako bat kongregazio erlijiosoetan sortzen da, mendeko pertsonaren
eta haren zaintzailearen artean ez baita izaten ahaidetasun zibileko harremanik. Kasu hori
Gipuzkoako moja batekin agertu zitzaigun. Aldundira jo genuen, eta hainbat ohar egin ge-
nizkion, gisa honetako komunitate edo kongregazio erlijiosoak familiatzat hartuak izateko
legearen ondorioetarako, bertako kideek familia inguruneko zaintzarako prestazioa lortzeko
modua izan dezaten, betiere gainerako baldintza guztiak betetzen badituzte. Gipuzkoako
Aldundiak ondo hartu zuen proposamena, eta kasu hori arauan sartu zuen, uztailaren 21eko
25/2009 Foru Dekretu berrian. Hauxe dio 14.d) artikuluak, profesionalak ez diren zaintzai-
leen eskakizunei buruzkoak: “familia lotura hori ez da eskatuko zaintzaileak onuradunaren
komunitateko erlijiosoak edo beste motako kideak direnean”.

Arabako eta Bizkaiko foru dekretuek ez dute kasu hori jasotzen, baina jakin dugu kontuan
hartzen ari direla, horren inguruan hartutako irizpide baten bidez. Oso ongi irizten diogu
egoera horietan prestazioa onartzeko erabakia hartzeari, baina uste dugu, segurtasun juri-
dikoagatik, komeni dela erabaki horiek dagokion araudiaren parte izatea.

Dirudienez, Bizkaian laster onartuko dute familia inguruneko zaintzarako prestazioari buruzko
araudi berria, eta kongregazio erlijiosoen egoera ere hartuko du kontuan. Halaber, espero
dugu lehen haurtzaroaz geroztiko familia harreren kasuak ere jasotzea; izan ere, iaz gure
txostenean aipatu genituen kasuetako beste bat da hori:familia batek semetzat/alabatzat
hartu zuen bere lehen haurtzaroan gaur egun adinekoa den pertsona bat, baina ez zuen
adopzioa formalizatu; horren ondorioz, pertsona horrek ez du arauak eskatzen duen ahaide-
tasun harremanik bere zaintzailearekin, nahiz eta elkarrekin bizi izan diren, modu jarraituan,
familia etxe berean.

Alabaina, oraindik ere zenbait egoerari ez die erantzuten gaur egungo araudiak, eta ez da-
kigu egoera horiek nola tratatuko diren Bizkaiko araudi berrian.Hain zuzen, iaz aipaturiko
beste kasu bati buruz ari gara: berarekin bizitzeko eta berari laguntzeko senitartekorik ez
duen mendeko pertsona baten kasuaz. Horregatik, lan hori familiakoa ez duen pertsona ba-
tek egiten du; berarekin bizi da, eta lan harreman bat du berarekin. Kasu honetan, beste bi
euskal lurraldeetan ere lortuko zuen prestazioa, betiere Ill. mendekotasun gradua onartua
izanez gero: Gipuzkoan, laguntzaile pertsonalaren prestazioaren bidez, eta Araban, araudian
jasota dagoelako (urriaren 23ko 70/2007 Foru Dekretuko 7. artikulua). Arabako arau horrekin
berarekin, zuzeneko senitarteko batek artatzen duen mendeko pertsona baten kasuari ere
erantzuten zaio; senitarteko hori ez da mendeko pertsona horrekin bizi, baina bai metro gu-
txi batzuetara. Alabaina, ez Gipuzkoan (oso mendekoa ez delako) eta ez Bizkaian eskuratu
ahalko zuen prestazioa.

Atal honetan, Arabako Aldundiak ematen duen laguntza ere aipatu behar da. Laguntza
hori bateragarria eta, hala badagokio, osagarria da familia inguruneko zaintzarekin. Helburu
berbera du, mendeko adineko senitartekoak etxean artatzen dituzten pertsonentzako diru
laguntza baita. Horren xedea da adineko horiei laguntza osoa ematea beren bizikidetza
nukleoan, eta, hala, egoitzetan sartzeko eguna atzeratzea edo saihestea. Laguntza hori
aurreko urtean emandako zaintzarengatik ordaintzen da, eta, alde horretatik, 2008an eman-
dako zaintzarengatiko laguntzaren aurtengo deialdia irailaren 8ko 82/2009 Foru Dekretuaren
bidez egin zen. Laguntza familiaren diru sarreren arabera ematen da, baina zertxobait han-
ditu dezake errentarik txikieneko familiek jasotzen dituzten laguntzen guztizkoa. Baldintzak
antzekoak dira bi laguntzetan, baina aldea da foru laguntza lortzeko hiru urtez egon behar
dela erroldatuta, eta mendekoaren eta zaintzailearen artean familia lotura izan behar dela,
hori besterik zehaztu gabe. Beraz, laguntza hori jaso dezakete Mendekotasunaren Legeak
ezarritako ahaidetasun baldintza betetzen ez duten pertsonek.

Laguntzaile pertsonala izateko prestazio ekonomikoari dagokionez, 39/2006 Legeak
honako hau dio 19. artikuluan laguntzailearen helburuari buruz: “que facilite al beneficiario
el acceso a la educacion y al trabajo, asi como una vida mas autonoma en el ejercicio de
las actividades basicas de la vida diaria”. Helburu hori bere hartantxe gorde du Gipuzkoako
araudiak (gaur egun, 25/2009 Foru Dekretuko 15. artikulua), eta, horri esker, hainbat egoera
hartzen ditu kontuan. Alabaina, Arabako eta Bizkaiko foru aldundiek, prestazio horren in-
guruko araudian definizioa bere hartan utzi badute ere, prestazioa lortzeko ezinbestean
eskatzen dute “hezkuntzaren edota lanaren esparruan jardueraren bat garatzea” (Araban
11/2008 Foru Dekretuko 5.1.d artikulua, eta Bizkaian 99/2007 Foru Dekretuko 5.1.c artiku-
lua). Beraz, bi lurralde horietan baztertu egin da legean aipaturiko hirugarren helburua, hau
da, “una vida mas auténoma en el ejercicio de las actividades basicas de la vida diaria’ na-
hiz eta horrek hainbat egoerari erantzuteko modua emango lukeen. Azken hori, gure iritziz,
legearen interpretazio murriztailea da.

Zerbitzuari lotutako prestazio ekonomikoari dagokionez, Bizkaiko Foru Aldundiak ez du
oraindik halakorik arautu. laz adierazi genuen bezala, ofizioz esku hartu genuen arlo hone-
tan.Gizarte Ekintzako Sailarekin hainbat kudeaketa egin ostean, sail horrek adierazi zigun
bazuela asmoa prestazio hori arautzeko, eta jakinarazi zigun, hain zuzen ere, horretan ari

zirela lanean, bereziki adinekoentzako egoitzen esparruan hauteman zuten beharrizan bat
zelako. Hala ere, urtea amaitu da, eta ez dute arautu oraindik.

Hutsune hori, zenbait kasutan, adinekoak egoitzetan sartzeko banakako laguntzen bidez
ari dira betetzen, baina laguntza horiek beste mota batekoak dira eta ez dute ordezkatu
hizpide dugun prestazioa. Hala ere, kexa bat jaso eta izapidetu dugu horren inguruan. Hain
zuzen, pertsona batek Bizkaiko Foru Aldundiari eskatu zion ordain ziezaiola bere amaren
egoitzako gastu pribatua prestazio horren bidez, eta Aldundiak, emandako ebazpenean,
ukatu egin zion, "ez dagoelako eskatutako prestazio ekonomikoaren inguruko araudirik”
Horregatik, berriro ere diogu beharrezkoa dela prestazio ekonomiko hori, 39/2006 Legearen
ondoriozkoa, lehenbailehen arautzea Bizkaian; izan ere, modu horretan, legea behar beza-
la garatzeaz gain, segurtasun juridikoa emango zaio herritar kaltetuari, eta ez ditu pairatu
beharko araudirik ez izatearen ondorioak.

39/2006 Legearen aplikazioaren inguruan jasotako kexei dagokienez, aipaturikoez gain,
ondoko hauek ere jorratu ditugu 1.4 atalean, arloko konturik esanguratsuenen analisiari
buruzkoan, eta, zehazki, 1.4.4 azpiatalean, mendeko pertsonen laguntzari buruzkoan.

Estatuko Administrazio Orokorrak ere hartu ditu hainbat erabaki 39/2006 Legearen in-
guruan. Batetik, erabaki du lege horren babesean emandako prestazio ekonomikoak eta
gauzazkoak ez direla kontuan hartuko errentan, kotizazio gabeko pentsioaren eraginetarako
(PRE/3113/2009 Agindua, azaroaren 13koa. BOE, 2009-XI-20).

Bestalde, bereziki interesgarria da profesionalak ez diren zaintzaileak trebatu eta in-
formatzeko akreditazio irizpide erkideen gaineko erabakia. Beregaintasunerako eta
Mendekoak Artatzeko Sistemaren Prestazioetarako Lurralde Kontseiluaren erabaki bat da
hori, Gizarte Politikako eta Kontsumoko ldazkaritza Nagusiaren 2009ko azaroaren 4ko eba-
zpenaren bidez argitaratua (BOE, 2009-XI-27). Horren bidez, oinarrizko ezagutzak eman
nahi zaizkie mendekoak zaintzeko gizarte eta osasun arloko kontuen inguruan, estrategiak
erakutsi nahi zaizkie norberaren autonomia hobetzeko eta ingurunearekin harremanak izate-
ko, eta informazioa eman nahi zaie laguntza produktuei buruz eta gizarte eta osasun arloko
baliabideei buruz. Halaber, planaren bidez, laguntza emozionala eman nahi zaie zaintzaileei,
bai eta gizarte aintzatespena ere. Erabakiaren arabera, prestakuntza presentziala, urrutikoa
edo mistoa izango da, eta programak honela eratuko dira: hasierako prestakuntza, gutxienez
15 ordukoa, eta prestakuntza espezifikoa, gutxienez 10 ordukoa, kasuan kasuko beharrizan
zehatzen araberakoa. Erabakian prestakuntza programa hauen edukiak argitaratu dira, eta
adierazi da dagokion administrazioak gehienez ere urtebetez antolatu beharko dituela.

Gaur egun ez da kontuan hartzen zaintzaile informalek prestakuntzarik baduten edo ez, ez
eta haien lanak mendekoaren ongizatean zenbateraino eragiten duen ere. Hala, garrantzi-
tsua iruditzen zaigu alderdi horiek nolabait neurtzea.

Beregaintasunerako eta Mendekoak Artatzeko Sisteman txertatuko den autonomia erkide-

goetako informazioa argitaratu da, estatistikak egin eta sistemaren funtsezko elementuak
zein diren jakin ahal izateko. Interesgarria da zein eratako datuak eman behar diren azaltzea;

izan ere, administrazioek horren arabera antolatu beharko dute beren informazioa. Bere-
gaintasunerako eta Mendekoak Artatzeko Sistemaren Lurralde Kontseiluaren beste erabaki
bat da hori ere, aurreko |dazkaritza Nagusiaren beraren egun bereko ebazpenaren bidez
argitaratua (BOE, 2009-X1-27).

Azkenik, txosten honetako bigarren kapitulura jo behar dugu bai 39/2006 Legeak eta bai
lege horren garapenak nolako eragina izan duten eta erasandako taldeetan nola ezarri diren
jakiteko.

4. Saileko konturik garrantzitsuenen analisia
4.1. Eduki ekonomikoa duten gizarte prestazioak
- Prestazioa ukatzea, udal erroldan inskribatuta ez egoteagatik

Gizarte Zerbitzuen Lege berriak xedatzen duenez, udal erroldan inskribatuta egon behar
da Gizarte Zerbitzuen Euskal Sisteman sartzeko: “Gizarte Zerbitzuen Euskal Sistemaren
zerbitzu eta prestazioetarako eskubidearen titular dira Euskal Autonomia Erkidegoko uda-
lerrietako edozeinetan erroldatuta dauden pertsonak, baldin eta legezko eta benetako
bizilekua bertan badute” (12/2008 Legea, abenduaren bekoa, Gizarte Zerbitzuei buruzkoa,
3. artikulua).

Atal honetan aipatu ditugun esku-hartzeak prestazioak onartzeko orduan erroldak duen era-
ginaren ingurukoak dira.

Erroldan inskribatzeko zailtasunak ostatu egokia izateko edo pertsonak identifikatzeko agi-
riak lortzeko zailtasunen ondorio dira, atzerritarren kasuan. Beraz, dokumentu hori izatea
ezinbesteko baldintza da prestazioa emateko.

Arartekoak egindako bi ebazpenetan, honako alderdi hauek aztertu ditu: errolda agiriak duen
froga balioa, prestazioak emateko eskakizunak arautzeko orduan Administrazioak dituen
mugak eta froga prozedura administratiboan. Alde horretatik, garrantzitsua da gogoratzea
administrazio publikoek laguntzei buruzko araudian jasotako baldintzak betetzen diren edo
ez egiaztatu behar dutela. Hala, bada, zuzenbidean baliozkoak diren froga bideak onartu
behar ditu, eta baztertu egin behar ditu nabarmen bidegabeak edo alferrekoak diren frogak,
ebazpen arrazoitu baten bidez (Herri Administrazioetako Araubide Juridikoari eta Adminis-
trazio Prozedura Erkideari (AJAPE) buruzko 30/1992 Legeko 80. artikulua).

Arartekoak, 2009ko uztailaren 23ko ebazpenean', horren inguruko kasu bat aztertzen du,
Gipuzkoako Foru Aldundiak laguntza bat ukatu baitzuen data jakin batetik aurrera, errolda

' Arartekoaren ebazpena, 2009ko uztailaren 23koa. Honen bidez Gipuzkoako Foru Aldundiari gomendatzen zaio,
familia inguruneko zainketarako diruzko prestazioa eman dezan, mendetasun balorazioaren eskaera aurkeztu
zen datatik hasita.

agiria ez aurkezteagatik. Ebazpen horretan, laguntzei buruzko araudiak zer eskakizun ezar
tzen dituen aztertzen dugu, eta, zehazki, errolda agiria aurkeztu behar dela, froga bide bakar
gisa, zaintzailea zaintza behar duen pertsonaren etxe berean bizi dela egiaztatzeko.

Kexaren sustatzaileak, bizikidetza egiaztatzeko, bizi izen herriko Udalak emandako bizikide-
tza ziurtagiria aurkeztu zuen. Foru Aldundiak ez zion inolako baliorik eman dokumentu horri,
eta ez zuen ezer egin, bere eskuduntzak baliatuz, eskatzaileak alegatutakoa egia ote zen
ikertzeko eta behar beste judizio elementu izateko bizikidetza hori egiaztatzeko. Eta hala
jardun zuen, nahiz eta eskakizun hori ez den agertzen Mendekotasunari buruzko Legean
prestazioa emateko berariazko baldintza gisa, baizik soi-soilik froga bide gisa.

Alde horretatik, gogorarazi behar dugu administrazio publikoek froga bideak antola badi-
tzakete ere ezin dituztela bide horiek dokumentu bakar batera mugatu, ez eta froga bideak
murriztu ere, lege mailarik ez duen xedapen baten bidez.

Bizileku jakin batean erroldatuta egotea bada pertsonaren bizilekua frogatzeko bide bat, be-
tiere pertsonaren bizilekua eta erroldakoa bat badatoz. /uris tantum presuntzioa duen froga
bide bat da, eta, beraz, ez dago horren kontrako frogarik. Beraz, gerta liteke bat ez etortzea
erroldan ageri den bizilekua eta benetako bizilekua.

Argudio bide horri jarraituz, garrantzitsua da adieraztea, Eusko Jaurlaritzako Enplegu eta
Gizarte Gaietako Sailak lanbidea eta familiako bizitza bateratzeko neurriak arautzen dituen
uztailaren 17ko 118/2007 Dekretuan xedatzen duenarekin bat eginez, eskaerarekin batera
dokumentu hauek aurkeztu behar direla (10.5 d artikulua):

“Eskatzailearen erroldatze-ziurtagiri eguneratuak, bizilekuan bizi diren lagun guztien
zerrenda eta eskatzailea udalerrian erroldatu zen eguna barne. Laguntza eskaera aur-
kezten den eguna baino hilabete bat baino lehenago emandako erroldatze-ziurtagiriak
ez dira onartuko.

Erroldatze-ziurtagiriak frogatzen ez badu eskatzailea udalerrian bizi dela, laguntzaren
organo kudeatzaileak eskaera egingo dio eskatzaileari udalerrian bizi dela egiaztatzen
duten dokumentuak aurkez ditzan’’

Beraz, beste laguntza horiei buruzko araudian aurreikusten du gerta litekeela erroldan ageri
den bizilekua bat ez etortzea benetako bizilekuarekin, eta froga aldi bat irekitzeko aukera
ezartzen du. Lege aurreikuspen hori bat dator erroldaren izaerarekin.

Arartekoaren 2009ko abuztuaren 10eko ebazpenean? ere aztertu genuen prestazioak ema-
teko orduan erroldak duen eragina. Arabako Foru Aldundiaren araudiak (ALHAO, 2006ko

2 Arartekoaren ebazpena, 2009ko abuztuaren 10ekoa. Horren bidez, Arabako Foru Aldundiko Gizarte Politika eta
Gizarte Zerbitzuetako Sailari gomendatzen zaio bizikidetasuna egiaztatzeko zuzenbidean baliozkoak diren bes-
te frogabide batzuk onartzea eta, legezko izapideen ondoren, mendeko adineko senide bat bere etxebizitzan
zaintzen duen pertsona honi laguntza ekonomikoa ematea.

azaroaren 13koa), adineko mendeko senitartekoak etxean artatzen dituzten pertsonentzako
diru laguntzen 2006. urteko deialdi publikoa arautzen duenak, baldintza gisa ezartzen zuen
zaintza behar zuen pertsonak eta zaintzaileak elkarrekin bizi behar zutela 2006. urte osoan.
Kexaren sustatzaileak egiaztatu zuen eskaera aurkeztu aurreko hiru urteetan egon zela
erroldatuta Arabako Lurralde Historikoko udalerri horretan, eta hainbat froga bide aurkeztu
zituen “2005. urte osoan adinekoarekin batera bizi izan zela” egiaztatzeko, baina ez zuen
errolda agiria aurkeztu.

Errolda agiririk aurkeztu ez zuenez, ez zituen bete laguntzen deialdiko baldintzak, eta, beraz,
ukatu egin zioten laguntza. Bestalde, espedientean aztertu zen ordenamendu juridikoaren
araberakoa ote den froga bideak eta errolda agiriaren froga balioa murriztea. Ondorioak
antzekoak izan ziren, hau da, bizikidetza egiaztatzeko bide bakartzat errolda agiria aurkeztea
ez datorrela bat ordenamendu juridikoarekin, frogatzeko eskubidearen erabilera murritzen
baitu.

Horren inguruko beste kexa bat ere jaso dugu aurten. Salaketa jartzaileak adierazitako bizi-
leku horretan benetan bizi zela egiaztatu bazuen ere, ez zegoen herri horretan erroldatuta
(354/2009); horren ondorioz, ukatu egin behar zioten diru sarrerak bermatzeko errenta.
Alabaina, udal gizarte zerbitzuek txosten bat egin zuten, eta, horri esker, prestazioa eman
diote, errolda agiria aurkeztu gabe, bizilekua egiaztatzen duten beste froga bide batzuk
erabilita.

Bestalde, hainbat kexa izapidetu ditugu erroldatik baja eman zuten pertsona batzuei pres-
tazio ekonomikoa ukatu zaiela eta. Gasteizko Udalak protokolo bat egin du baztertuta
geratzeko arriskuan dauden pertsonak erroldatzeko prozedura arautzeko. Protokolo hori
izapidetzeko fasean dago oraindik. Halaber, erroldatik ofiziozko baja emateko prozedura bat
aurreikusi du. Udalak, 1067/2009 espedientean jakinarazi digunez, diru sarrerak bermatze-
ko errenta ukatu dio pertsona bati, udal erroldan urtebete lehenagotik inskribatuta dagoela
egiaztatu ez duelako, eta ofiziozko baja emateko prozedura hasi du, jakin duelarik pertsona
hori ez dela bizi erroldatzean adierazi zuen bizilekuan. Errolda Unitateak egiaztatze lanak
egin ditu pertsona horrek emandako datuak egiazkoak diren edo ez ikusteko, eta jakinarazi
du nor ez diren bizi udal erroldan ageri den bizileku horretan. Prozeduran bete da jakinaraz-
teko betebeharra, azaroaren 26ko 30/1992 Legeak 59. artikuluan jasotzen duenarekin bat;
horren arabera, bi egun eta ordu desberdinetan saiatu behar da jakinarazpena entregatzen;
hartzaileak jasotzen ez badu, posta zerrendan utzi behar da, eta, ondoren, ALHAOn argita-
ratzen da.

Aurten, zenbait pertsonaren kexak jaso ditugu, gizarte prestazioren bat eskatu dutenean
edo bizilekuz aldatu direla jakinaraztera joan direnean erroldatuta ez zeudela jakin dutelako.
Kasu guztietan adierazi dute Gasteizen bizi izan direla ordura arte, baina zekitela ofizioz
baja emateko prozedura bat hasi zutenik haien aurka. Arartekoak, halako kasuetan, aztertu
egiten du Gasteizko Udalak ofizioz baja emateko prozedura bete duen ala ez, eta pertsonak
Udalari bizileku aldaketaren berri eman dion edo ez. Garrantzitsua da gogoraraztea daturen
bat aldatuz gero jakinarazi egin behar zaiola Errolda Unitateari.

Erroldatik ofizioz baja emateko ebazpenen ondorioz, zenbait pertsonak ezin izan dute
aurkeztu errolda agiria herrian benetan bizi direla frogatzeko, eta ukatu egin diete diru la-
guntza; halaxe gertatu da, esaterako, 1067/2009 eta 1346/2009 espedienteen kasuan. Bi
kasuetan, pertsona horiek jakin zuten ez zeudela udal erroldan inskribatuta bizilekuz aldatu
zirela jakinarazi zutenean, eta, beraz, erroldan alta eman zitzaien, ez-egitez. Ez-egitezko
altak ez du atzeraeraginik; beraz, ofiziozko bajak eta ez-egitezko altak kalte egin die gizarte
laguntza onartzeko orduan.

- Diru sarrerak bermatzeko errentaren prestazioa ukatzea, bizikidetza modu indepen-
dentea ez egiaztatzeagatik

Prestazioak ukatzeko beste arrazoi batzuek etxebizitza egokirik ez izatearekin dute zeriku-
sia. 931/2009 espedientean, Bizkaiko Foru Aldundiak diru sarrerak bermatzeko errentaren
eskatzaileari eskatu zion egiazta zezala bizikidetza unitate ekonomiko independentea osa-
tzen zuela, gizarteratzeko gutxieneko diru sarrera arautzen duen apirilaren 20ko 198/1999
Dekretuan azaltzen den eran. Izan ere, horixe da aplikatzekoa den araudia, harik eta Diru
Sarrerak Bermatzeko eta Gizarteratzeko abenduaren 23ko 8/2008 Lege berria garatuko
duen dekretua onartzen den arte. Kexaren sustatzaileak logela baten kontratua aurkeztu
zuen, eta Foru Aldundiak eskatu zion aurkez zezala edo azpierrentamendu kontratu bat edo
ostatatze zein apopilatze kontratu bat. Etxebizitzaren jabea ez zen sartzen formula horie-
tako bakar batean ere; beraz, ezin izan zuen aurkeztu eskatutako dokumentazioa, eta ukatu
egin zioten eskaera. Foru Aldundiak bere kexan dio aplikatzekoa den araudiak, 198/1999
Dekretuak, ez duela jasotzen logela kontratua gaur egungo araudiak exijitzen duen “biziki-
detza modu independentea” egiaztatzeko modu gisa.

Espediente hau eta Diru Sarrerak Bermatzeko Legearen aplikazioaren inguruko beste kexa
batzuk kontuan hartuta, lehen adierazitako kontsulta egin genion Eusko Jaurlaritzako En-
plegu eta Gizarte Gaietako Sailari, hau da, zer interpretazio egin asmo duen bizikidetza
independentea egiaztatzeko moduari dagokionez; halaber, erakunde honek gomendio
orokorrean agerian jarri zuen arazo bat gogorarazi genion: “Oinarrizko errentaren prestazioa
arautzen duen apirilaren 20ko 198/1999 Dekretuko bizikidetza unitate ekonomiko indepen-
dentea berrikusteko beharraren inguruan” (Eusko Legebiltzarrarentzako txostena, 2006).
Txosten horretan adierazi genuen zenbait pertsonak zailtasunak dituztela etxebizitza inde-
pendentea dutela egiaztatzeko, etxebizitza berean logela bat partekatzen dutenean. Alde
horretatik, hauxe adierazi diogu Administrazioari: “Denbora aurrera doan arren, segitzen
dugu kexak jasotzen, egoera ekonomiko larrian dauden pertsonek ezin dutelako oinarriz-
ko errentaren prestazioa jasotzeko baldintzak betetzen dituztela erakutsi, gela bat soilik
alokatu dutelako, eta ezin dutelako apopilo kontraturik edo errentamendu edo azpierren-
tamenduko kontraturik aurkeztu, edo biak, kasuren batean eskatzen zaien bezala. Horren
harira, Lurralde Historikoen edo udalerrien arabera, berbarako, Gasteizen, ezberdin jokatzen
dela ohartu gara. Legea eta, zehazki, etxebizitzaren prestazio osagarria arautegiz garatzeak
egoera horiek argitzen lagunduko du, ziurrenik; kasu askotan 2006an planteatu genituenen
antzekoak dira: etxebizitzen alokairu garestiek eragozten dute gizarte laguntzen onuradu-
nek etxebizitza bat alokatzea eta, ondorioz, bizitoki independentearen frogaren beharrari

ematen zaion tratamenduak garrantzi handia hartzen du” Txosten hau amaitzean erantzunik
jaso gabe geunden oraindik.

- Atzerritarrei beren jatorriko herrialdeko ondasun ziurtagiria eskatzea

Erakunde honetan izapidetu ditugun kexa espedienteetan, besteak beste prestazioak
ukatzeko arrazoietako bat izan da atzerritarrei beren jatorriko herrialdeko ondasun ziurta-
giria eskatzen zaiela (808/2009 zenbakiko espedientea); kasu batean, arazo hori konpondu
da atzerritar horrek ondasunik ez duela dioten lekukoen —herrikideen— zinpeko aitorpena
aurkeztuta, eta beste batean, Pakistango kontsularen ziurtagiri baten bidez, adierazi baitu
herritar horrek ez duela ondasunik bere jatorriko herrialdean. Halaber, kontsulta bat egin
diogu Eusko Jaurlaritzari Il. kapituluan jasotzen den lehentasunezko arreta taldeei buruzko
atalean (ETORKINAK) aipaturiko kontu baten inguruan.

- Bidegabeki jasotako zenbatekoak itzultzea

Prestazio honekin lotuta jaso ditugun kexen artean, prestazio bat itzultzeko eskaera bat dago.
Hain zuzen ere, martxoaren 15eko 357/1991 Errege Dekretuak arautzen du prestazio hori,
kotizazio gabeko pentsioei dagokienez Gizarte Segurantzaren kotizazio gabeko prestazioak
ezartzen dituen abenduaren 20ko 26/1990 Legea garatzen duenak. Egiaztatzen bada familia
unitateak prestaziorako eskubidea onartzeko araudian muga gisa ezarritakoa baino diru-
sarrera gehiago dituela, itzuli egin behar du jasotako zenbatekoa (1518/2008 espedientea).

Horrekin lotuta, adierazi behar dugu komeni litzatekeela Administrazioak albait azkarren
berrikustea prestazioak, bidegabeko kobrantzen ondorioz halako zor handirik ez sortzeko.
Dena dela, oro har egiten diren berrikuspenak bat etorri ohi dira ordenamendu juridikoare-
kin, ez baita preskribitu itzultzeko betebeharra.

Beste espediente batean ere (361/2009) zalantzan jartzen zen bidegabeki kobratutako diru
kopuru bat itzultzeko betebeharrik ba ote zen; izan ere, diru asko zen, eta hartzaileak ez
zuen baliabide ekonomikorik. Administrazioaren jarduna, hau da, zenbatekoa bidegabeki
ordaindu zela adieraztea eta jasotako zenbateko horren itzulketa likidatzea, bat zetorren or-
denamendu juridikoarekin; izan ere, ahalmen hori lau urteren buruan preskribitzen da (Diru
Laguntzei buruzko azaroaren 17ko 38/2003 Legeko 39. artikulua), eta Foru Aldundiak mar
txoaren beko 37/2002 Foru Dekretua aplikatu zuen, bidegabeko kobrantzen zatikapenak eta
konpentsazioak arautzen dituena. Araudi horretan ezartzen da Bizkaiko Foru Aldundiak zer
prozedurari jarraitu behar dion bidegabeki jasotako zenbatekoak itzul daitezela eskatzeko.

- Pentsioaren osagarria ukatzea

Diru Sarrerak Bermatzeko eta Gizarteratzeko abenduaren 23ko 8/2008 Legeak areagotu
egin du funts publikoekin ordaindutako pentsioa jasotzen duten pertsonen babesa. Kasu

horietan —betiere ezarritako gainerako baldintzak betetzen badira—, pertsona horiek diru
sarrerak bermatzeko errentarekin (DBE) osa dezakete beren pentsioa. Neurri horren bidez,
hobetu egiten dira pentsio txikiak jasotzen dituzten pertsonen baldintzak, nahiz eta diru
sarrerak dituzten beste pertsona batzuekin bizi, betiere ezkontidea alde batera utzita.

Garrantzitsua iruditzen zaigu adieraztea osagarri horrek ordezkatu egiten duela babes siste-
ma nagusia, hau da, Gizarte Segurantzako sistema, eta pentsio txikiak osatzen dituela.

Prestazio hori lortzeko baldintzetako bat da bizikidetza unitatea osatzea. Kontzeptu hori 9.
artikuluan jasotzen du legeak. Hain zuzen ere, artikulu horretako 9. idatz-zatiak salbues-
pen egoerak aipatzen ditu, eta, alde horretatik, adierazten du besteak beste honako hauek
hartuko direla bizikidetza unitatetzat: “Zahartzaro, baliaezintasun edo alarguntasuneko or
daindutakoaren araberakoak diren edo horren araberakoak ez diren pentsioen onuradunak,
baita haien ezkontidea edo haiekin ezkontzaren antzeko harreman iraunkor baten bidez
batutako pertsona eta ekonomikoki haien mende dauden pertsonak ere’ Aipatzen diren
pentsio guztiak finantzaketa publiko bidezkoak dira. Horri “pentsio osagarria” deitu zaio, eta
gehieneko muga lanbide arteko gutxieneko soldatarena du.

Arau horren ildotik, pentsio publikorik jasotzen ez zutela-eta hor sartzen ez ziren zenbait
pertsonaren kasuak azaldu zaizkigu. Denak ziren emakume bananduak edo dibortziatuak,
pentsio publikorik eskuratu ezin zutenak edo publikoa ez zen pentsioren bat kobratzen zu-
tenak, hala nola pentsio osagarria, haien senar ohiek edo bikotekide ohiek emandakoa.
Egoera horiek gehienbat seme edo alabaren batekin bizi diren emakumeei eragiten diete,
eta, hain zuzen ere, halaxe zen kasu guztietan. Garrantzitsua litzateke Euskal Autonomia
Erkidegoko Emakumeen eta Gizonen Berdintasunerako otsailaren 18ko 4/2005 Legeko
neurri hori betetzen ote den ikustea —zehazki 18. eta 45. artikuluak—, bai eta emakumeen
eta gizonen benetako berdintasunerako martxoaren 22ko 3/2007 Lege Organikoa betetzen
ote den ikustea ere.

Hori horrela, Gizarte Ongizateko Funtseko pentsioa lortzeko aukera aztertu beharko litzate-
ke; izan ere, pentsio hori publikoa da, eta hori lortzeko soil-soilik eskatzailearen diru sarrerak
hartzen dira kontuan. Hala eginez gero, pertsona horiek, pentsiodun bihurtuta, diru sarrerak
bermatzeko errentaren bidez osa dezakete pentsio hori.Alabaina, hori ez da beti posible
izaten, zer baldintza eskatzen diren kontuan hartuta, batez ere honako hauek kontuan
hartuta:a) pentsio hori oso txikia da (2.098 euro urtean, 2009an), eta, beraz, eskatzailearen
baliabideak ezin dira izan zenbateko horretatik gorakoak; b) 65 urte beteak izan behar dira;
edo c) adin horretatik beherakoa izanez gero, %45eko ezgaitasunen bat izan behar da.

Pentsio hori edo beste edozein pentsio publiko lortzerik ez bada, pertsonak ezin du lortu
DBEren osagarria, nahiz eta haren diru sarrerak ez iritsi ezarritako mugara. Alde horreta-
tik, pertsona horiek baldintza txarragoetan gelditzen dira diru-sarrera gehiago dituztelarik
—baina beti pentsio publiko batekoak—, DBEren osagarria jasotzen dutenak baino.

Agertu zitzaigun kasu batean, 60 urtetik gorako emakume batek pentsio osagarri bat ko-
bratzen zuen, eta, horregatik, ezin zuen jaso diru sarrerak bermatzeko errenta (DBE), nahiz

eta 0so pentsio txikia kobratzen zuen -hilean 100 euro, Gizarte Ongizateko Funtseko pen-
tsiorako ezarritakoa baino gutxiago—. Ondorioz, kasu honetan, pentsio hori eskuratzeko
izapideak egin ziren, publikoa baita; modu horretan, emakume horrek bere pentsioaren
osagarria eskuratu ahal izan zuen, DBEren bidez. Alabaina, hori ez da beti posible izaten,
aipaturiko pentsio hori 0so txikia baita.

Hala, agertu zitzaigun beste kasu batean, alaba batekin bizi zen emakume batek, 60 urtetik
gorakoa hori ere, pentsio osagarria jasotzen zuen, baina zenbatekoa Gizarte Ongizateko
Funtseko pentsiorako ezarritakoa baino gehiago zen; beraz, ezin zuen pentsio hori jaso,
eta ezta DBE ere, nahiz eta ez zen mugara iristen. Beste kasu batzuetan, pentsio publiko
hori lortzeko baldintza ekonomikoak betetzen dira, baina beste baldintza batzuk ez. Esate
baterako, eskatutako ezgaitasun maila (%45) ez duten 60 urtetik beherako pertsonek ere
ezingo dute lortu aipatutako osagarri hori.

Beste emakume baten kasua ere agertu zitzaigun. Bananduta edo dibortziatuta zegoen
bera ere, eta epai judizialak xedatzen zuen senar ohiak pentsio osagarri bat ordaindu
behar ziola aldi jakin batez. Aldi hori igarota, emazte ohiari pentsioa ordaintzen jarrai-
tu zuen. Egoera horretan zela, senar ohia hil egin zen, eta emakumeak senarra izan
zuen harekin bizi izandako denborarengatik zegokion alarguntasun pentsioa eskatu zion
Gizarte Segurantzari. Pentsio hori ukatu egin zitzaion; izan ere, pertsona bananduek
edo dibortziatuek Gizarte Segurantzako alarguntasun pentsiorako eskubidea izateko,
ezinbestekoa da kausatzailea hiltzean ezkontide ohia jasotzen ari zen pentsio osaga-
rria etetea. Halaxe dio Gizarte Segurantzari buruzko Lege Orokorraren testu bategina
onartzen duen 1/1994 Legegintzako Errege Dekretuko 174.2 artikuluak, abenduaren 4ko
40/2007 Legeko 5. artikuluak emandako idazkera berrian. “El derecho a la pensién de
viudedad de las personas divorciadas o separadas judicialmente esta condicionado, en
todo caso a que, siendo acreedoras de la pension compensatoria a que se refiere el
articulo 97 del Coédigo Civil, ésta quedara extinguida por el fallecimiento del causante”
Arau horri jarraiki, emakume hori alarguntasun pentsiorik gabe gelditu da, eta ezin du
lortu DBEren osagarria ere. Gizarte Ongizateko Funtseko pentsioa lortzeko, adierazitako
baldintzak bete beharko ditu.

Neurri horrek zenbat pertsonari eragiten dien kontuan hartuta, aldatu egin da berriki onartu-
tako Estatuko 2010eko Aurrekontu Orokorren Legean, 2010eko urtarrilaren 1etik aurrerako
eraginarekin (azken xedapenetako hirugarrena, hamalaugarrena). Aldaketa horrekin, alar
guntasun pentsiorako eskubidea izateko ez da beharrekoa izango pertsona banandua edo
dibortziatua pentsio osagarriaren hartzekodun izatea, batez ere baldintza hauek betetzen
badira: a) banantze edo dibortzio egunetik heriotzaren egunera hamar urte baino gehiago
ez igaro izana; b) ezkontza loturak gutxienez hamar urte iraun izana; eta c) ezkontideek
elkarrekin seme-alabak edukitzea edo bizirik geratu den ezkontideak 50 urte baino gehiago
edukitzea pentsioaren kausatzailea hiltzen denean.

Idazkera berriak aukera ematen die zenbait pertsonari alarguntasun pentsioa jasotzeko,
baina alde batera uzten ditu beste asko, hala nola 50 urtetik beherako guztiak.

Agertu zaizkigun kasu konkretuetan dauden pertsonei, aipatu berri dugun aldaketa berriare-
kin, tratu desberdina eman zaie errealitatean egoera berean dauden beste pertsona batzuen
aldean. Bananduta edo dibortziatuta egoteak ezin ditu egoera okerragoan utzi pertsona
batzuk beste batzuen aldean, hau da, horrek ez du justifikatzen tratu desberdina ematea.
Pertsona horiek, adina eta osasuna dela eta, lan egiteko ezintasun egoera berean egon
daitezke, eta behar beste diru-sarrera ez izan. Horregatik guztiagatik, Eusko Jaurlaritzako
Enplegu eta Gizarte Gaietako Sailera jo dugu, 8/2008 Legea garatzeko atera behar duen
araudian aurreko kasu hori kontuan hartzeko aukera balora dezan.

4.2. Administrazioaren funtzionamendua eta prozedura administratiboa

Jasotzen ditugun kexa askok prozedura administratiboarekin dute zerikusia, edo, bestela,
nolabait prozedura horren ingurukoak dira. Asko aurreratu da gizarte zerbitzuak prozedura
administratiboari egokitzeko bidean, baina oraindik ere ikusten dugu zenbait talderi dago-
kienez, hala nola gizartean larri baztertuta dauden pertsonei dagokienez, arazoak sortzen
direla haien interesei eta eskubideei nahiz prozedurako beste zenbait alderdiri eragiten
dieten ebazpenak jakinarazteko orduan.

Halaber, errolda inskripzioa ez egiaztatzeagatik prestazio ekonomikoa ukatu zaien kasuei
buruz aritu garenean aipatu dugun bezala, garrantzitsua da gogoraraztea arauen hierarkia-
ren printzipioa. lzan ere, Administrazio publikoa behartuta dago goragoko mailakoak diren
prestazio eta zerbitzuei buruzko arauetako aurreikuspenak betetzera, hala nola pertsonak
baliatu nahi dituen froga bideak aurkezteko eskubidea betetzera eta froga aldia irekitze-
ra (Herri Administrazioetako Araubide Juridikoari eta Administrazio Prozedura Erkideari
buruzko Legeko 80. artikulua).

Nabarmendu behar dugu administrazio publikoek ez dutela baliatzen entzuna izateko izapi-
dea egitatea eztabaidagarria denean, nahiz eta entzunaldia prozeduraren bermea den eta
administrazio ona izateko eskubidearen parte den. |zapide hori ezinbestekoa da; izan ere,
aukera ematen du pertsonen eskubidearen oinarri diren bideak aurkezteko. Administra-
zioak interes orokorra aldezteko jardun behar du (Espainiako Konstituzioko 103. artikulua),
eta froga jarduerak aukera ematen dio Administrazioari egiaztatzeko bete dela bere eraba-
kia hartzeko oinarri izan den egitatearen premisa. Erroldako inskripzioaren froga balioaren
inguruan lehen aipaturiko ebazpenetan egin dizkiogu halako oharrak administrazioei.

- Prestazio ekonomikoak jasotzeko eskubidea etetea

Aurten hainbat kexa izapidetu ditugu Gasteizko Udalak daturen bat gizarte zerbitzuetako
erabiltzaileak emandako informazioarekin bat ez datorrela jakin duenean jarraitutako pro-
zedura administratiboaren inguruan (398/2009 eta 1065/2009 espedienteak). Bi kasuetan,
Udalak eten egin du diru sarrerak bermatzeko prestazioa, eta bidegabeki jasotako zenbate-
koak itzultzeko eskatu du.

41



Arartekoa. 2009ko Txostena

Horietako lehenengoan, datuak ezkutatzeagatik eten zuen Udalak oinarrizko errentaren
prestazioa, onuraduna ezkondu egin zela eta genero indarkeriagatik urruntze agindua eza-
rria ziotela jakin zuenean. Halaber, gizarte behar larrietarako laguntza ordaintzeari utzi zion,
uste baitzuen ez zegoela beharrizan egoerarik. Horrez gain, egun jakin batetik aurrera jaso-
tako zenbatekoak itzultzeko eskatu zion. Aurreko gertaera horiek ikusita, Arartekoak hainbat
ohar bidali zituen aurrez Gasteizko Udalak bete zuen prozedura administratiboaren inguruan
eta gizarte zerbitzuetako erabiltzaileak bizikidetza unitate ekonomikoari eragiten dion al-
daketaren bat jakinarazteko betebeharra ez betetzearen ondorioen inguruan.

Beharrezkoa da agerian jartzea araudiak ez duela lotzen pertsonaren portaera prestazio
ekonomikoak lortzearekin, non eta portaera horren helburua ez den baldintzak bete gabe
prestazio ekonomiko batzuk jasotzea edo mantentzea. Horren ondorioz, gerta liteke per
tsona batek oso portaera gaitzesgarria izatea, hala nola genero indarkeriagatik zigor bat
izatea, eta diru laguntzak jasotzea. Baldin eta legegileak laguntza jasotzeko eskubidea herri-
tar orori exijitzekoa zaion portaerarekin lotu nahi bazuen, prestazioaren araudian jaso behar
zuen hori. Alabaina, araudiak soil-soilik gizarteratze hitzarmenean hartutako konpromisoak
ez hartzeari edo ez betetzeari loturiko portaerak aipatzen ditu (198/199 Dekretuko 39.2 eta
3. artikuluak), eta gaur egungo araudian, aurrekoez gain (26.1 b), enplegagarritasunari lotu-
rikoak aipatzen ditu.

Araudian, beraz, aurreikusi da gizarte zerbitzuen erabiltzaileen portaerak arau-hauste izan
daitezkeela eta zeha daitezkeela. Portaera horiek —2008. urtean indarrean zegoen arau-
dian— 12/1998 Legeko 51. artikuluan eta hurrengoetan aurreikusitakoak ziren. Lege horrek
dio zehapenak jarriko direla aurrez arau-hausteak tipifikatzean deskribatutako portaera jakin
batzuk izanez gero, hala nola datuak ezkutatu edo manipulatu badira prestazioa lortzeko
edo mantentzeko, prestazioen titularrak prestazio hori jasotzeko baldintzak betetzen ez
dituenean. Kontua da prestazio ekonomikoak arautzen dituen araudiak ez duela ezer esaten
datuak ezkutatzearen inguruan eta prestazioak eten, iraungi edo ukatzeko arrazoi gisa
urruntze agindu bat izatearen inguruan.

Araudi berrian hobetu egin da arauketa, eta aurreikusten du zehapen prozedura bat izatea
diru sarrerak bermatzeko prestazioa amaitzeko kausa dela. Nolanahi ere, beharrezkoa da
aurrez zehapen prozedura bat izapidetzea, zehapen hori jartzeko arau-haustea egin dela jo
ahal izateko. Horrez gainera, aurreko araudian espediente bat izapidetu behar zen, araudiak
espediente bat izapidetzera behartzen baitzuen edozein zehapen prozeduratan (Herri Admi-
nistrazioetako Araubide Juridikoari eta Administrazio Prozedura Erkideari buruzko Legeko
127. artikulua).

Gure idazkian, honako hau adierazi genuen: “Diru-laguntzen onuradunak diren pertsonek
jokabide jakin bat eduki behar duten ala ez kontuan hartu beharreko elementua izan daite-
ke diru-sarrerak bermatzeko eta gizarteratzeko euskal sistema aldatu aurretiko eztabaidan.
Prestazio horiek kudeatzerakoan izandako esperientzia eta Gasteizko Oinarrizko Gizarte
Zerbitzuen ikuspuntua, zentzu horretan, aberasgarria izan daiteke. Hala ere, ez lehengo
araudiak eta ez oraingoak ez dute prestazioak jasotzea transzendentzia penala duten per
tsonen jokabidera moldatzeko aurreikuspenik”.

Halaber, araudiak dio prozedura bat izapidetu behar dela bidegabeki jasotako prestazioak
itzultzeko betebeharraren inguruan. Espediente hori izapidetzen ari da oraindik, eta Gas-
teizko Udalak ez die erantzun adierazitako epean ez informazio eskaera berriari eta ez
aurrez igorritako oharrei.

1065/2009 espedientean, Gasteizko Udalak eten egin zituen oinarrizko errentaren presta-
zioak, eta ukatu egin zituen gizarte behar larrietarako laguntzak, iritzi baitzion prestazioaren
onuradunak datuak ezkutatu zituela, eta, ondorioz, ez zituela bete prestazioa eskuratzean
bere gain hartu zituen betebeharrak Eteteak atzeraeragina zuen, eta, beraz, Udalak erre-
klamatu egin zion onuradunari bidegabeki jaso zuela iritzi zion zenbatekoa. Udalari aurrez
bidali genizkion oharretan, adierazi genion 8/2008 Legeak prestaziorako eskubidea eteteko
arrazoien artean ez duela aipatzen datuak ezkutatzea. Halaber, adierazi genion araudiak
kasu hauetan zuhurtziaz indargabe uztea eta zehapen prozedura bat jarraitzea aurreikusten
duela, pertsonak zehatzekoa den arau-hausterik egin duen jotzeko. Garrantzitsua iruditzen
zaigu nabarmentzea alde handia dagoela zuhurtziaz indargabe uztearen eta prestaziorako
eskubidea etetearen artean; halaber, nabarmendu nahi dugu garrantzitsua dela prozedu-
ra administratiboa betetzea, bai pertsonari zehapen bat jartzea bidezkoa denean, eta bai
bidegabeki jaso den zenbateko bat itzultzea bidezkoa den kasuan. Araudiak prozedura
espezifikoak ezartzen ditu zehapen bat jartzeko eta bidegabeki jasotako zenbatekoak itzul-
tzeko. Horregatik guztiagatik, hau adierazi genuen:

“Ustez datuak ezkutatzeak prestaziorako eskubidea etetea eragiten badu, halakorik
balego, lehen esan dugun moduan, arau-haustea ekar lezake —18/2008 Legearen
99. artikulua eta hurrengoak- eta behar den zigorra ekar lezake. Aurreko araudiak ja-
sotzen dituen zigorren artean prestazioa jasotzeko eskubidea etetearena ezartzen da.
Garrantzitsua da aipatzea eskubidea etete hori gauzatuko dela pertsona batek arau-
hauste bat baino gehiago egin duenean eta, betiere, arau-hausteetako bi gutxienez,
oso larriak direnean, 18/2008 Legeko 105. artikulua.

Prestazioa jasotzeko eskubidea 2008ko uztailaren Tetik 2009ko maiatzaren 271era
arte etetea neurriz kanpoko zigorra da, burututako ustezko gertaerak aintzat hartuta.
Ustez pertsona horrek datuak ezkutatu izanak ez du prestazioa jasotzeko eskubidea
aldatzea, etetea edo galtzea eragin. Izan ere, Hakim Maloumek, bai 2008ko uztai-
lean, eta baita 2009ko martxoan ere, errentaren prestazioa jasotzeko titularra izateko
18/2008 Legearen 16. artikuluan ezarrita dauden baldintzak betetzen zituen”

(Erreklamazio jartzaileak erreklamazio judizial bat aurkeztu du. Beraz, erakunde hau sortu
duen eta arautzen duen 3/85 Legeko 13. artikuluak xedatutakoarekin bat, erakunde honek
esku-hartzeak eten ditu).

4.3. Adinekoentzako laguntza

Atal honen zati handi bat adinekoen egoitzen inguruko kontuei buruzkoa da. Adinekoen
kasuan, oso garrantzitsuak dira egoitzetako langileen grebek dituzten ondorioak.

laz, Gasteizko Ariznabarra egoitzako greba aipatu genuen. Foru Aldundiaren mendeko
zentro publikoa da hori, baina kudeaketa pribatukoa. Enpresa horretako langileen gatazka
konpondu gabe dago oraindik, nahiz eta greban aspaldi hasi ziren.

Gisa honetako gatazkek kezkatu egiten dute Arartekoa; izan ere, mendekotasun handia
duten eta, beraz, 0so egoera ahulean dauden pertsonei eragiten diete.

Aipatutako horrez gain, aurten beste zenbait langile gatazka sortu dira Gipuzkoako hainbat
egoitzatan. Greba egin duten pertsonek zentro publiko batean egiten dute lan —foru edo udal
zentroetan—, baina zerbitzu osoa edo zati bat itundua duen enpresa pribatu baten mende-
koak dira. Batez ere, aldarrikatu dute pareka daitezela soldatak zuzenean Administrazioaren
mendekoak diren egoitzetako langileen soldatekin. Zehazki, Gipuzkoako zentro hauetan
egin dute greba:foru aldundiaren mendeko bi zentrotan: Eibarko Egogainen eta Donostiako
Aldakonean; eta udalen mendeko hiru zentrotan:Andoaingo San Juanen, Villabonako San-
tiagon eta Ordiziako San Josen. Horietako gehienetan amaitu da lanuztea, baina Aldakonea
egoitzan oraindik ere jarraitzen dute greban. Foru Aldundia da zentro horren titularra, baina
enpresa pribatu batek kudeatzen du, itun bidez.

Zentro horren inguruan, egoitzako pertsona batzuen senitartekoen kexa jaso genuen, eta
aipaturiko gainerako zentroei dagokienez, ofizioz esku hartu genuen, horietan sortzen ari
ziren egoeren berri jakin baikenuen.

Gatazka eremu pribatuan sortu denez —enpresa eta langileak—, erakunde honek ez du es-
kumenik horietan esku hartzeko. Alabaina, zerbitzua publikoa da, eta oso egoera ahulean
dauden pertsona batzuei eragiten die, lehen adierazi dugun bezala. Alde horretatik, per
tsona horien egoerak kezkatzen gaitu, behar bezalako arreta jasotzeak eta grebak albait
gutxien eragiteak. Horretarako, gutxieneko zerbitzuen inguruko informazioa eskatu genion
Eusko Jaurlaritzari, eta Ariznabarra eta Aldakonea zentroak bisitatu genituen, zein egoera-
tan zeuden ikusteko.

Bi kasuetan, ikusi dugu betetzen direla gutxieneko zerbitzuak, eta egoitzetan bizi diren
pertsonek behar bezalako oinarrizko arreta jasotzen dutela. Alabaina, greba luzea izaten
ari da, eta horrek asper eta neke sentipena sortzen du bai egoitzan bizi direnen artean eta
bai senitartekoen artean, ez baitiote irtenbiderik ikusten egoerari. Horrekin batera, hainbat
kudeaketa egin ditugu foru aldundiekin, eta ikusi dugu horiek, ikuskatze zerbitzuaren bidez,
etengabe bisitatzen dituztela greban dauden zentroak.

Greba, are aipaturiko zerbitzu publiko horietan, oso kontu zaila da heltzeko, hor babestu
beharreko bi eskubide elkartzen baitira. Batetik, grebarako eskubidea, Konstituzioak 28.2
artikuluan oinarrizko eskubide gisa onartzen duena. Bestetik, egoitzetan bizi diren pertso-
nek osasunerako eta arreta osorako duten eskubidea; arreta hori gizarte eta osasun arlokoa
da, eta bizitzaren zeregin oinarrizkoetarako laguntza ere sartzen da horren barruan, hala
nola elikadura, garbitasun pertsonala, jaikitzeko eta oheratzeko laguntza eta abar, pertsona
bakoitza zein egoeratan dagoen kontuan hartuta.

Grebetan ezartzen diren gutxieneko zerbitzuen helburua da egoitzan bizi diren pertsonei
oinarrizko laguntza bermatzea, eta zerbitzu horiek ezartzeko orduan, Eusko Jaurlaritzak kon-
tuan hartzen ditu egoitza zerbitzuetan sortzen diren egoera bereziak eta egoitzetan bizi
diren pertsonen beharrizanak (eskura ditugun aginduetatik ondorioztatzen denez). Gutxie-
neko zerbitzuek ez dute ziurtatzen zerbitzuaren funtzionamendu normala; hori ezinbestean
okertzen da, baina eragozpen hori onartu beharra dago, Konstituzio Auzitegiak emandako
ekainaren 19ko 183/2006 Epaiarekin bat. Alabaina, ebazpen horrexek dio soilik arrazoizko
muturretaraino nahasi behar dela zerbitzuaren funtzionamendu normala, eta langileek gre-
baren bidez beren interesak aldezteko eta sustatzeko duten eskubidea amaitzen dela hori
gertatzean edo grebalariek duten baino kalte larriagoa eragin daitekeenean. “Komunitateak
ezinbesteko prestazio horietarako duen eskubideak lehentasuna du grebaren eskubidea-
ren aurretik adierazi du goi auzitegiak.

Egoitzetako grebek kezkatu egiten gaituzte; izan ere, egoitzetan bizi diren pertsonek zuze-
nean pairatzen dituzte, eta horiek ez daukate zerikusirik grebaren zio diren gertaerekin, eta
ez dute ahalmenik gatazkan esku hartzeko; grebak aldatu egiten du pertsona horiek egoi-
tzan egiten duten bizimodua, eta jardueren garapen normala aldatzen du; gainera, gatazka
beren etxean gertatzen da, hor ematen baitituzte 24 ordu; izan ere, egoerak bultzatuta
aldatu ziren egoitzara beren bizitzako azken aldian, mendekoak direlako, alegia.

Uste dugu gizarteak gogoeta sakona egin behar duela egoitzak kudeatzeko ereduaren in-
guruan, gaur egungo arazoak murriztu edo gainditu ahal izateko. Gaur egun erantzukizun
publikoko zentroak ditugu, batetik, eta beste hainbat kudeaketa modu dituzten zentroak,
bestetik —publikoa, pribatua eta are mistoa—, eta, horren ondorioz, alde handiak sortzen
dira langileen lan baldintzetan, duten loturaren eta hitzartua duten itun motaren arabe-
ra. Alde horiek gatazkak sortzeko bide ematen dute, hala nola hemen hizpide ditugun
gatazkak.

Ahalegin handia egin behar izaten dutela eta gaur egungo egoera ez dela egokiena finantza
publikoetarako. Horregatik guztiagatik, oso interesgarria eta garrantzitsua da aipatu dugun
gizarte gogoeta hori egitea eta arlo horretan adostasun handi bat lortzea.

. kapituluko ADINEKOAK arloari dagokion atalean ere aipatu dugu hori.

4.4. Mendeko pertsonentzako laguntza
- Araban aurrez erroldatze aldi bat eskatzea prestazioak lortzeko

Arartekoak adineko baten erreklamazioa jaso zuen. Adineko hori Gipuzkoan bizi izan zen,
baina haren osasunak okerrera egin zuenean, Arabara joan zen bizitzera, semearen eta
haren familiaren etxera. Il. graduko mendekotasun egoera onartu zitzaion, eta prestazio
ekonomikoa eskatu zuen, familia inguruneko zaintzarako. Arabako Aldundiak ukatu egin
zion, eskaera aurkeztu zuen garaian mendeko pertsonak eta haren zaintzaileak urtebete ere
ez zeramatelako elkarrekin bizitzen. Baldintza hori prestazioa arautzen duen urriaren 23ko

20/2007 Foru Dekretuko 7. artikuluko 4. idatz-zatian ezarrita dago. Beraz, pertsona horrek
ezin zuen lortu prestazioa Araban, baina ezta Gipuzkoan ere, jadanik ez zegoelako lurralde
horretan erroldatuta eta ez zelako han bizi, uztailaren 21eko 25/2009 Foru Dekretuko 51.b)
artikuluak exijitzen duen bezala. Alabaina, pertsona horrek prestazioa lortzeko oinarrizko
baldintzak betetzen zituen: mendekotasun gradua eta maila benetan izatea eta zuzeneko
senitartekoren batek etxean zaintzea.

39/2006 Legeak (14.4 artikulua) dioenez, beharrezkoa da mendeko pertsona eta zaintzailea
elkarrekin bizitzea, eta maiatzaren 11ko 615/2007 Errege Dekretuak (1.1 artikulua) ezartzen
du bien artean nolako ahaidetasun harreman mota izan behar den (ezkontideak edo hiruga-
rren mailara arteko ahaideak). Dena dela, inon ere ez da ezartzen zenbat denbora bizi behar
duten elkarrekin prestaziorako eskubidea izateko. Bestalde, baldintza hori beste bi euskal
lurraldeetan aztertu ostean, ikusi dugu bai Bizkaian eta bai Gipuzkoan eskatzen den gauza
bakarra dela prestazioa eskatu den lurralde historikoan erroldatuta egotea, baina aurretik
aldi jakinik ezarri gabe. Ondorioz, EAE barruan mugitu eta Bizkaira edo Gipuzkoara aldatu
den pertsona batek berehala jaso dezake prestazioa, baina Arabara aldatu bada, urtebete
itxaron behar du jasotzeko. Gure erkidegoan egoera berari erantzuteko dagoen alde hori ez
zaigu egokia iruditzen, eta arrazoizkoagoa izango litzateke elkarrekikotasuna izatea. Horre-
gatik guztiagatik, Arabako Foru Aldundiko Gizarte Politikaren Sailera jo genuen, eta eskatu
genion har zitzala kontuan aurreko gogoeta horiek, araudian ezarritako baldintza hori alda-
tzeko. Alabaina, ez dugu erantzunik jaso oraindik.

Beharrezkotzat jotzen dugu nabarmentzea komeni dela ez eskatzea aldez aurretiko errol-
datze aldirik; izan ere, batez ere adinekoen kasuan, nahiko ohikoa da seme-alabek zaintzea,
txandaka. Horrek lurraldez aldatzea ekar dezake, eta batzuetan are autonomia erkidegoz al-
datzea ere, eta egoera hori zuzendu egin beharko litzateke. Horri dagokionez, berriro diogu
komeni dela, errolda alde batera utzita, autonomia organo batek lurraldeen arteko halako
mugimendu egoerei erantzuten saiatzea, aipaturiko kasu horri ere eragiten baitio.

- Tratamendu desberdina ematea hezkuntza zentro batera joan edo gizarte zentro
batera joan

Honen inguruan, hainbat kexa jaso ditugu, zenbaitetan zaila delako ulertzea hezkuntza be-
reziko zentro batetik lanerako ikastegi batera aldatzeak dituen ondorioak. Kexetan, egoera
honen berri ematen zen: ezgaitu batek, adingabea eta bere etxean bizi zena, prestazio
ekonomikoa jasotzen zuen, familia inguruneko zaintzarako. Gainera, hezkuntza bereziko
zentro batera joaten zen (hezkuntza sarearen mendekoa). Adin nagusitasunera iristean,
zentro berera joaten jarraitu zuen, baina beste unitate batera, zeina lanerako zentro bihur-
tua baitzuten (gizarte zerbitzuen sarearen mendekoa). Hala, prestazio bat kobratzen zuen,
batetik, eta gizarte baliabide bat erabiltzen, bestetik, eta egoera horrek bere ondorioak
ditu. Bizkaiko beste kasu batean, bateraezinak zirela eta, iraungi egin zen prestazio eko-
nomikoa, eta Gipuzkoako beste batean, prestazioari eutsi zitzaion, baina %50 murriztuta.
Bi erantzunak, nahiz eta desberdinak izan, babesa zuten araudian, baina ulertezinak ziren
kaltetuentzat.

- Familia inguruneko zaintzarako prestazioa murriztea, etxean mendeko pertsona
bat baino gehiago dagoenean

Arabako hainbat familiaren kexak jaso genituen. Familia horiek bi seme-alaba mendeko
zeuzkaten etxean, adingabekoak edo gazteak, eta familia-inguruneko zaintzarako presta-
zioa jasotzen zuten. Kexaren arrazoia da ez daudela ados Aldundiak prestazio bakoitzari
aplikatzen dion %25eko murrizketarekin. Araban prestazio hori arautzen duen urriaren 23ko
70/2007 Foru Dekretuko 9.2 artikuluan oinarrituta dago murrizketa hori. Honela dio: “La-
guntzen titularrak eta mendekotasun egoeran dauden beste batzuk etxe berean bizi badira,
horietako bakoitzari %25 murriztuko zaio prestazioa”’

Arau horrek ez ditu kontuan hartzen zenbait alderdi garrantzitsu, hala nola: zaintzaile kopurua
(askotan ez da nahikoa izaten bakarrarekin); mendeko pertsonen adina (laguntzaren beharra
nabarmen aldatzen da bizitzaren etapa bakoitzean; hala, lehenengo etapetan, etengabeko
laguntza behar da); laguntzak pertsonalizatua izan behar duela; adingabe horiek sortzen
dituzten gastuak, horiek ere banakakoak (aulki bereziak, fisioterapia saioak, estimulazioa,
logopedia eta abar); familia horiek behar dituzten ibilgailu bereziak; dedikazio etengabea
behar dutela eta askotan lan bizitza ere utzi behar izaten dutela; eta abar. Gainera, prestazio
bakoitzean egindako kenkari hori hileko 250 eurotik gorakoa ere izan daiteke mendekotasun
handiko bi seme-alaba dituzten familietan, eta zenbateko hori aintzat hartzeko modukoa da
gastu bereziak dituzten familietan. Bestalde, halako murrizketarik ez dago beste bi lurralde
historikoetan.

Funtsean, uste dugu badela nahikoa arrazoi neurri horren ondorioen gainean gogoeta
egiteko, eta hala jakinarazi diogu Arabako Aldundiko Gizarte Politikaren Sailari ofiziozko es-
pediente batean, lehen adierazitako arau hori aldatzeko aukera balora dezan.

- Prestazioak eta zerbitzuak

Horren inguruan, kexa bat izapidetu dugu (1058/2008 zenbakiko espedientea). Kexa jar
tzailea ez zegoen ados Bizkaiko Foru Aldundiko Gizarte Ekintza Sailaren abenduaren 18ko
246/2007 Foru Dekretuko 9. artikulua aplikatuz jasotako arreta goiztiarreko laguntzekin.
Kasu horretan, Foru Aldundiak aski iritzi zion neskatoak estimulazio goiztiarreko programa
fisioterapiarik gabe jasotzeari. Gurasoek, ordea, uste zuten agindua egokia izateko fisiotera-
pia modulu espezifiko bat ere sartu behar zela. Balioespen eta orientazio lantaldea arduratu
zen gurasoen eskaeraz, eta beste balioespen bat egin zuen; balioespen horretan, baieztatu
zuen agindutako hori zela egokia.

Beste espediente batean (1147/2009), kexa jartzaileari ukatu egin zitzaion familia inguruneko
zaintzarako prestazio ekonomikoa, iritzi baitzitzaion ez zituela betetzen espainiar nazionali-
tatea ez dutenek prestazioa eskatzeko bete behar dituzten baldintzak. Prestazioa ukatzeko
arrazoia zen aurkeztutako eskaerek ez zutela betetzen autonomia pertsonala sustatzeari
eta mendetasun egoeran dauden pertsonak zaintzeari buruzko abenduaren 14ko 39/2006
Legeko 5. artikulua eta azaroaren 20ko 133/2007 Foru Dekretuko 5. artikulua. Alabaren

kasuan, ez zuelako egiaztatu estatuko lurraldean legezko bizilekua izan zuela bost urtez, eta
semearen kasuan, amak ez zuelako bete bost urtez legezko bizilekua izateko baldintza, eta
baldintza hori bete beharrekoa da, semea 5 urtetik beherakoa delako.

. kapituluan, ETORKINAK atalean, aipatu dugu kexa hori talde horri eragiten dioten Ararte-
koaren esku-hartzeak aztertzean.

- Ordainketa partekatua

Honekin lotuta, kexa bat izapidetu dugu (207/2009 zenbakiko espedientea). Izan ere, kexa
jartzailea ez zegoen ados etxez etxeko laguntza zerbitzuaren prezio publikoa kalkulatzeko
moduarekin, hau da, Gizarte Zerbitzuei buruzko abenduaren 5eko 12/2008 Legean arautu
den ordainketa partekatuarekin. Kexa hori ama batek aurkeztu zuen. Hark adierazi zuenez,
haren semearen ezgaitasuna lll. graduko 2. mailarekin balioetsi zuten, eta etxez etxeko
laguntza zerbitzua eskatu zuen. Barakaldoko Udalak, prezio publikoa ezartzeko orduan,
etxebizitzan bizi ziren pertsona guztien diru sarrerak hartu zituen kontuan, hau da, gurasoen
diru sarrerak.

Gizarte Zerbitzuen Legeak dio bakarbakarrik erabiltzailearen baliabide ekonomikoak har-
tuko direla kontuan, eta salbuespen gisa gainerako senitartekoenak hartuko direla kontuan,
ekonomikoki onuradunaren mende daudenean (57.4. b) artikulua). Barakaldon etxez etxeko
laguntza zerbitzua emateko prezio publikoa arautzen duen ordenantzak, lege honen aurretik
onarturikoak, honako hau hartzen du familia unitate naturaltzat: ezkontideek edo ezkon-
tzaren antzeko beste harreman mota iraunkor baten bidez elkarturiko kideek, emantzipatu
gabeko 18 urtetik beherako ondorengo adingabeek eta diru-sarrerarik gabeko 18 urtetik go-
rako ondorengoek osatutakoa. Ordenantza horrek oinarrizko errentaren gizarte prestazioa
arautzen duen indarreko araudira edo haren ordezko araudira bideratzen du, “familia unitate
naturalaren baliabide ekonomikoak zehazteko” Hau da, familia unitateko kideei dagokienez,
araudi propioa ezartzen du, eta beste araudi batera bideratzen du baliabide ekonomikoak
kalkulatzeko.

Araudi hau Barakaldoko etxez etxeko laguntza arautzen duen araudia, Gizarte Zerbitzuen
Lege berriaren aurreikuspenak eta Beregaintasunerako Sistemarako eta Mendetasuna Ar
tatzeko Lurralde Kontseiluaren 2008ko azaroaren 27ko Aginduko aurreikuspenak ez bezala
araututa dago. Udalari bidali genizkion oharren artean, adierazi genion araudi batek alder
di konkreturen batean beste araudi batera bideratzen duenean garbi gelditu behar duela
zein den bideratze horren xedea. Hala, prezio publikoa arautzen duen ordenantzak ezin du
soilik oinarrizko errentaren prestazioa arautzen duen araudira bideratu ordenantzak berak
arautzen dituen kontuetarako, batez ere kontuan hartuta bi araudien xedea eta izaera 0so
desberdinak direla.

“Legegileak ez du jaso zerbitzuen baterako ordainketak arautzen duenean elkarrekin

bizi diren pertsona guztien sarrerak kontuan hartzea. Ordea, bazterkeriaren kontrako
borrokaren baliabideen arauketak aintzat hartzen ditu. Hain zuzen ere, prestazio horien

onuradun izateko baldintza baliabide ekonomikoak ez izatea delako. Aipatutako bal-
dintza ez da etxez etxeko laguntza zerbitzuan jasotzen. Oinarrizko errentaren izaera
eta helburua eta etxez etxeko laguntza zerbitzuarenak oso desberdinak dira. Beraz,
arauketak desberdintasun hori kontuan hartu beharko luke, araudia aplikatzean gizarte
langileek egiten dituzten interpretazioan eta kalkuluetan nahasmenduak saihesteko.
Gainera, bazterkeriaren kontrako borroka baliabideak erabiltzailearentzat dohainik dira.
Beraz, finantza erregimena oso desberdina da”

“Azken batean, beharrezkoa da zerbitzuen arauketa Gizarte Zerbitzuen Euskal Siste-
maren lege esparru berrira egokitzea. Barakaldon onuradunaren ekarpen ekonomikoa
arautzen duen araudia ez da ezarpen horietara egokitzen. Bestalde, desberdin arau-
tzen da zerbitzua eta prezio publikoa. Hortaz, nahasmendua sor dezake”

Barakaldoko Udalak bere erantzunean jakinarazi zigun Udalbatzak ez zuela onartu 2009.
urteko etxez etxeko laguntzaren prezio publikoa arautzen duen udal ordenantzaren al-
daketa. “En dicha propuesta ya se modificaba la definicion de lo que se entendia por
Renta y por Unidad Familiar a los efectos del calculo del precio publico, asimismo se
modificaba la formula para dicho calculo y se actualizaban las deducciones y criterios
complementarios, adecuandose a la Ley 39/2006, de 14 de Diciembre, de Promocion de
la Autonomia Personal y Atencion a las personas en situacion de dependencia y norma-
tiva de desarrollo.

Dicha propuesta se adecuaba también a lo recogido al respecto en el modelo de Regla-
mento Municipal regulador del Servicio de Ayuda a Domicilio, aprobado en mayo de 2008
por la Comision Territorial de Bizkaia de Eudel, y elaborado por un grupo técnico de las
diversas comarcas de Bizkaia, estando presente Barakaldo.

Por otra parte el Ayuntamiento Pleno si aprobd, en sesion ordinaria N° 2/2009, de fecha
29 de enero de 2009, el Reglamento regulador de Ayuda Domiciliaria en el Municipio de
Barakaldo, tomando como modelo el anteriormente citado de Eudel”

Ondorioz, Barakaldoko Udalak kontuan hartu ditu bidalitako oharrak. Hala, zerbitzuaren
onuradunaren diru sarrerak hartu ditu kontuan, eta ez bizikidetza unitateko gainerakoena,
zerbitzua arautzen duen araudiko 9. A artikuluak familia unitatearen inguruan aurreikusten
duena eta Gizarte Zerbitzuen Lege berriak xedatutakoa aplikatuz, “en tanto se realiza de
nuevo el tramite administrativo correspondiente para elevar a la aprobacion del drgano
competente la nueva regulacion del precio publico”.

Azkenik, hemen aipatzea interesgarri iruditzen zaigun gogoeta bat egiten du: “Senalar que,
dado que buena p